
A las adressatas ed als adressats
tenor la glista da distribuziun

Cuira, ils 15 da schaner 2024

Consultaziun tar la revisiun parziala da la

Lescha davart ils dretgs politics en il chantun Grischun
(via da recurs tar elecziuns dal Cussegl grond e rectificaziuns formalas)

Stimadas dunnas e stimads signurs

La Regenza ha autorisa la Chanzlia chantunala dal Grischun da dar en consultaziun la revisiun
parziala numnada qua survart da la Lescha davart ils dretgs politics en il chantun Grischun
(LDPC; DG 150.100).

Il punct principal da la revisiun € la nova regulaziun da la via da recurs tar elecziuns dal Cusseg|
grond: Recurs pervia da la violaziun dal dretg da votar e pervia dad irregularitads tar la prepa-
raziun e tar la realisaziun da las elecziuns dal Cussegl grond duain pudair vegnir inoltrads en
I'avegnir directamain a la Dretgira administrativa resp. a la Dretgira superiura sco suletta
instanza chantunala. Oz ston tals recurs vegnir drizzads en emprima instanza al Cussegl grond.
Cunter sia decisiun poi lura anc vegnir recurri — entaifer il chantun — tar la Dretgira administra-
tiva (art. 95 al. 2 ed art. 102 LDPC). Sut il nov sistem electoral da proporz (Pukelsheim dubel)
per las elecziuns dal Cussegl grond n'e il Cussegl grond apparentamain betg pli I'instanza da
recurs adattada. Perquai ch'ils sezs dal Cussegl grond vegnan ussa repartids sin nivel chantu-
nal, pon midadas en in circul electoral pervia d'in recurs, avair consequenzas per auters circuls
electorals. Ina cunfinaziun dal dumber da deputadas e deputads che stuessan prender recusa-
ziun durant il tractament da recurs, fiss fitg difficila en il cas singul. Talas difficultads procedu-
ralas duain vegnir evitadas tras la nominaziun d'ina autoritad giudiziala independenta sco

emprima e suletta instanza da decisiun chantunala.



Perquai che la LDPC sto tuttina vegnir revedida pervia da la nova regulaziun da l'instanza da
recurs, duai — per motivs da la clerezza e da la segirezza giuridica — vegnir profita da I'occasiun

da far a medem temp er duas adattaziuns formalas:

e Stritgada da l'art. 41 al. 1 lit. ¢ LDPC: Questa disposiziun & daventada obsoleta e
po perquai vegnir abolida. Sco part integrala da la repartiziun dals sezs én talas
decisiuns tras la sort medemamain ina incumbensa da la chanceliera u dal chan-
celier (cf. art. 25 al. 2 LECG [DG 150.400] ed art. 7 al. 1 OECG [DG 150.410]).

e Adattaziun da l'art. 43 al. 1 LDPC: Precisaziun che la regulaziun da la verificaziun

dal scrutini vala mo per elecziuns da maiorz.

lls documents da consultaziun chattais Vus sin la pagina d'internet dal chantun Grischun

(www.gr.ch/RM/publicaziuns/consultaziuns).

Gugent As envidain nus d'examinar ils documents e d'ans trametter Vossas remartgas
finils 15 da avrigl 2024 per posta a la Chanzlia chantunala dal Grischun, Reichsgasse 35,

7001 Cuira, u per e-mail ad info@gr.ch.

Nus As engraziain gia ordavant zunt fitg per l'interess che Vus demussais envers quest project

e per Vossa posiziun.

Adressatas ed adressats da la consultaziun (glista da distribuziun):
- partidas politicas chantunalas

- vischnancas politicas

- regiuns

- Dretgira administrativa

- departaments da lI'administraziun chantunala

- Controlla da finanzas



